
 

 

BIRIKETAKO TUBERKULOSIA duten  

pazienteentzako informazioa eta aholkuak 

 

 

Biriketako tuberkulosia daukazu. Ziur aski badakizu tuberkulosia gaixotasun kutsagarria dela; adin 
txikiko haurrentzat, batez ere. Aste beteko tratamendua egin eta gero ia erabat desagertzen da 

kutsagarritasuna, eta hirugarren astea bete eta gero, ez dago kutsatzeko batere arriskurik.  

 

Tratamenduan 3 aste bete baino lehen alta eman badizute, jarraitu ondoko aholkuak hirugarren astea 

heldu arte:  

 Medikuak kutsatzeko arriskurik ez dagoela esan arte, etxetik ez atera, eta bisitarik ez hartu. 

 Utzi erretzeari erabat.  

 Eztula edo doministikua egiten duzun bakoitzean, estali ahoa (edo sudurra) zapi batekin.  

 Etxea maiz aireztatu.  

 Ez duzu zertan plater edo beste jateko tresna berezirik erabili; eta arropa ere ez daukazu 

modu berezi batean garbitu beharrik. 

 

Kontuan hartu behar duzu, era berean, aspaldi batean tuberkulosia askotan hilgarria zela, baina gaur 

egun, orri honetan dauden aholkuak betetzen badituzu, kasu guztietan sendatzen da.  

 Ez edan alkoholik batere; tratamenduan bazaude, arazo larriak ekar ditzake.  

 Tuberkulosia ez da inoiz sendatzen 6 hilabete baino gutxiagoko tratamendu batekin, nahiz 
eta askoz lehenago sentituko zaren erabat ondo, eta bizimodu normala egin ahal izango 

duzun.  

 Pixa laranja-gorriska egiten duzula ohartuko zara. Ez kezkatu, zeren pastillengatik izaten da. 

 Medikuak agindu dizkizun pastillak baraurik hartu behar dituzu nahitaez (gosaldu baino 20 
minutu lehenago gutxienez).  

 Tratamenduan 2 hilabete eman eta gero, orain baino askoz pastilla gutxiago hartu beharko 
dituzu. 

 Bi azterketa egin behar dituzu gutxienez (2 eta 6 hilabete pasa eta gero), eta horretarako 

karkaxa jaso behar duzu - garrantzitsua da - analisia egin ahal izateko. Ez ahaztu kontsulta 
guztietara hartzen ari zaren pastillak eraman behar dituzula, medikuak baiezta dezan horiek 

direla hartu beharrekoak. 

 

 

 

 

Berrik.: 2017ko azaroa        IO-PNEUMOLOGIA-08  

Zalantzarik izanez gero, galdetu alta jaso baino lehen edo kontsultara zatozenean 


